
1. Tusarniaaneq 

 

1.1. Tusarniaanermut piffissaliussaq 

 

Kalaallit Nunaanni eqqartuussisarnermik inatsisip aamma Kalaallit 

Nunaanni pinerluttulerinermi inatsisip allanngortinneqarneri pillugit 

inatsisissamut missingiut (Kalaallit Nunaanni eqqartuussisarnermik 

inatsimmi malittarisassat il.il. nutarterneqarneri) piffissami ullormit 14. maj 

2025-imiit ullormut 11. juni 2025-imut (ullut 28-it) oqartussaasunut, 

suliniaqatigiiffinnut il.il. arlalinnut tusarniutigalugu nassiunneqarsimavoq. 

 

Inatsisissatut siunnersuummut missingiut aammattaaq ilisimatitsissutitut 

Folketingets Grønlandsudvalg-ianut aamma Folketingets Retsudvalg-ianut 

nassiunneqarpoq. 

 

Tamatuma saniatigut inatsisissatut siunnersuummut missingiut 

Tusarniaanernut ammaassivimmi ulloq 14. maj 2025 tamanut 

saqqummiunneqarpoq.  

 

1.2. Oqartussaasut suliniaqatigiiffiillu il.il. tusarniaavigineqartut 

 

Oqartussaasut suliniaqatigiiffiillu il.il. tusarniaavigineqartut pillugit ataani 

alfabeti malillugu nalunaarsuut takuneqarsinnaavoq. 

 

Tusarniaavigineqartunut ataasiakkaanut tusarniaanermut akissut 

tiguneqarsimanersoq, aamma tusarniaavigineqartoq taamaattoqarsimappat 

inatsisissatut siunnersuutip missingiutaanut oqaaseqaateqarsimanersoq 

krydsiligassami taaneqarput. 

 

Tamatuma saniatigut soqutiginnitsit, oqartussaasut suleqatigiiffiillu il.il. 

tusarniaavigineqartut akornanniinngitsut, kisianni nammineerlutik 

inatsisissatut siunnersuutip missingiutaanut oqaaseqaateqarsimasut, 

nalunaartuusini ilaatinneqarput.  Soqutiginnitsit taamaattut nalunaarsuutini 

*-imik nalunaaqutserneqarput. 

 

Tusarniaavigineqartoq Tusarniaanermut 

akissut 

tigineqarsimavoq 

Oqaaseqaatit Oqaase-

qaateqanngilaq 

Tusarniaanermut 

akissuteqarusunngilaq 

Advokatrådet X X   

Amnesty International     

Avannaata Kommunia     

Benedikte Dahl Nielsen 

Advokatfirma* 
X X   

Dansk Erhverv     

Danske Advokater     

Datatilsynet     

Den Danske Dommerforening X X   

Kalaallit Illuutaat     

Dommerfuldmægtigforeningen     

Domstolsstyrelsen X X   

Foreningen af Advokater og 

Advokatfuldmægtige 
    

Kalaallit Nunaanni Illersuisut 

Peqatigiiffiat 
    

Sulisitsisut X  X  

Nunatta 

Eqqartuussisuuneqarfia 
X X   

Grønlands Politiforening     

Kalaallit Nunaanni Inuit 

Pisinnaatitaaffii pillugit 

Siunnersuisoqatigiit 

    

Nunatsinni Advokatit     

Inuit Pisinnaatitaaffii pillugit 

Institutti 
X X   

Justitia     

Kommune Kujalleq     

Kommune Qeqertalik     

Kommuneqarfik Sermersooq X  X  

Nunatsinni eqqartuussisut 

peqatigiiffiat 
    

Nunatta Illersuisuunera X X   

Nunatsinni Advokatit     

Ingerlatitseqqinnissamik 

Aalajangiisartut 
    

Qeqqata Kommunia     

Retspolitisk Forening     

Nunatsinni Eqqartuussivik     

Sø- og Handelsretten     

Vestre Landsret X X   

Østre Landsret X X   

 

2. Tusarniaanermi akissutit 

 

2.1. Inatsisissatut siunnersuummut nalinginnaasumik oqaaseqaatit 

 

Inatsimmi nr. 661-imut, 11. juni 2024-imeersumut istituttip tusarniaanermut 

akissutaa Inuit Pisinnaatitaaffii pillugit Insituttip innersuussutigaa, 

tassami siunnersuutinut taakkununnga marlunnut naleqqiullugu inatsisitigut 

isumannaatsuunermut tunngasunik nangaanartoqartoq, Inuit 

Pisinnaatitaaffii pillugit Instituttip nalilerpaa. 

 

Eqqartuussisarnermik inatsisip, pillaasarnermik inatsisip, 

pillaatissiissutinik naammassinnittarneq pillugu inatsisip il.il., 

angallannermut inatsisip aamma inatsisit allat (eqqartuussivinnut 2024-

imiit 2027 ilanngullugu ukiunut arlalinnut isumaqatigiissutip il.il. 

naammassineqarnerat) (L 115) allanngortinneqarneri pillugit inatsisissatut 

siunnersuut pillugu tusarniaanermut allakkiami 27. februar 2024-

imeersumi nammineq oqaaseqaatini Inatsiseqarnermut ministereqarfiup 

innersuussutigai. 

 

2.2. Inatsisissatut siunnersuummi immikkoortunut ataasiakkaanut 

oqaaseqaatit 

 

2.2.1. Pinerluttulerinermik suliani eqqartuussisooqataasut peqataasarnerat 

 

Siunnersuummi § 1, nr. 4-imi allannguutissatut siunnersuutigineqartup 

Kalaallit Nunaanni pinerluttulerinermik suliani inatsisitigut 

isumannaatsuuneq ajornerulersissagaa, Advokatrådi isumaqarpoq, tassami 

Danmarkimi pillaatissiinissamik suliat aamma Kalaallit Nunaanni 

pinerluttulerinermik suliat naammassineqartarnerisa akornanni 

assigiinngissutsit pingaarutillit arlallit, Advokatrådip isumaa malillugu 

isiginiarneqartariaqartut, atuupput.  Pinerluttulerinermik suliat suussusaanni 

tamani uppernarsaatit naliliiffigineqarneranni eqqartuussisooqataasut 

annertuumik atuuffeqartut aamma eqqartuussisunut pitsaasumik 

tapersersuisartut, Advokatrådip nalilerpaa.  Tamanna ingammik najukkani 

eqqartuussivinni eqqartuussisunut atuuppoq, soorlu 2024-imi majimi 

Kalaallit Nunaanni inatsisitigut isumannaatsuuneq pillugu Advokatrådip 

nalunaarusiaani tikkuarneqartutut, ilinniaqqinnernut killiffiit eqqortut 

kiisalu eqqartuussisunit ilinniarsimasunit aamma eqqartuussisutut 

fuldmægtiginit ilitsersorneqarneq ullumikkut neqeroorutigineqarneq 

ajorpoq.  Suliani amerlasoorujussuarni, taakkunani najukkani 

eqqartuussiviit, Nunatsinni Eqqartuussiviup aamma Nunatta 

Eqqartuussisuuneqarfiata eqqartuussisunik qallunaanik “tikisitanik”, 

piffissani sivikitsuararsuarni sapaatit akunnerinik ikittuinnarnik imaluunniit 

qaammatinik ikittuinnarnik sivisutigisunik eqqartuussisuujartortartunik 

atuineranni, eqqartuussisooqataasut aammattaaq annertuumik 

pingaaruteqartut, Advokatrådi isumaqarpoq.  Kalaallit iliuuserisartagaat, 

kulturimik paasinnissinnaaneq, illoqarfinni ataasiakkaani ileqqut aamma 

oqaatsit assigiinngissutaat, matumani nutserisarneq pillugu maalaarutinut 

aalajangersimasunut atatillugu, allannguutissatut siunnersuutigineqartukkut 

eqqartuussisut siunersiueqateqarnissamik periarfissaat annaaneqassasoq, 

Advokatrådip ernumagaa. 

 

Pinerluttulerinermik suliani eqqartuussisooqataasut peqataasarnerat pillugit 

malittarisassat allanngortinneqarnissaat akerleralugu Nunatta 

Eqqartuussisuuneqarfia siusinnerusukkut oqaaseqaateqarsimasoq, 

Domstolsstyrelsip ilisimatitsissutigaa, tassami Kalaallit Nunaanni 

eqqartuussivinni qanittumiinnissamik tunngaviup isiginiarneqarnissaanut 

taakku annertuumik atuuffeqarmata.  Inatsisissatut siunnersuutip 

pinerluttulerinermik suliani eqqartuussisooqataasut peqataasarnissaat 

pillugu malittarisassat allanngortinneqarnissaannut siunnersuummut 

Nunatsinni Eqqartuussivik oqaaseqaateqarsimanngimmat aamma 

taamaalilluni siunnersuummut akuersaarmat, tamatuma peqatigisaanik 

Domstolsstyrelsip ilisimatitsissutigaa.  Pinerluttulerinermik suliani 

eqqartuussisooqataasartut peqataasarnerat pillugu allannguutissatut 

siunnersuutigineqartunut Nunatsinni Eqqartuussivik aamma Nunatta 

Eqqartuussisuuneqarfia assigiinngitsumik isumaqarmata, allannguutissaq 

akuerineqassanersoq pillugu politikkikkut isummerneq apeqqutaassasoq, 

Domstolsstyrelsi isumaqarpoq. 

 

Siunnersuummi § 1, nr. 4, Kalaallit Nunaanni pinerluttulerinermik suliat 

suliarineqartarneranni eqqartuussisooqataasut peqataasarnerannik killiliisoq 

pillugu Nunatta Eqqartuussisuuneqarfiata ernumassuteqarnini 

oqaatigisimavaa.  Suliani, taakkunani pinerluttunik isumaginnittunit 

nakkutigineqarnissaq imaluunniit inuiaqatigiinni sulisitaaneq pillugu 

piumasaqaateqartoqarluni, suliassaqarfimmit, tassani 

eqqartuussisooqataasut peqataasussaallutik, tamakkiisumik 

ilaatitsinnginnissaq pillugu siunnersuummut ernumaneq ingammik 

tunngassuteqarpoq.  Suliat, taakkunani pinerluttulerinermi inatsimmi 

unioqqutitsinerit ilungersunartut pineqarlutik, eqqartuussisooqataasut 

peqataatinnagit najukkami eqqartuussivimmi eqqartuussisumit- imaluunniit 

eqqartuussisuunermit aalajangerneqarsinnaanerat, Kalaallit Nunaanni 

eqqartuussisarnermik inatsimmik allanngortitsinerup taamaattup 

kingunerissagaa, Nunatsinni Eqqartuussisuuneqarfiup taavaa.  Kalaallit 

Nunaanni eqqartuussiviit Kalaallit Nunaanni inuiaqatigiinni 

tunngavilerneqarnerannut aamma akuerisaanerannut aamma taamaammat 

qanittumiinnissaq pillugu tunngaviup, Kalaallit Nunaanni 

eqqartuussiveqarnermut attassisup, ilaatigut Kalaallit Nunaanni 

eqqartuussisarneq suli inatsisilerinermut tunngasumik ilinniarsimasunit 

sullissisunik ikittuinnarnik malunnaateqarnera pissutigalugu, matumani 

eqqartuussisut kalaallisut tunuliaqutaqartut ilanngullugit, 

atuutsinneqarneranut eqqartuussisooqataasut annertuumik 

pingaaruteqarnerat, Nunatta Eqqartuussisuuneqarfiata tassunga atatillugu 

maluginiarpaa.  Inatsisilerituunik kalaallisut tunuliaqutaqartunik 

naammattunik amerlassusilinnik ilinniagaqartoqarnissaa, aamma 

inatsisilerituut taakku inatsisilerinermut tunngasumik sulianik 

sulianittarnermi sivisunerusumik misilittakkanik angusaqarsimalernissaat  

tikillugu, Nunatta Eqqartuussisuuneqarfiata isumaa malillugu Kalaallit 

Nunaanni eqqartuussiveqarneq suli eqqartuussivinni sullissisunik 

qallunaatut tunuliaqutalinnik pisariaqartitsissasoq, aamma 

eqqartuussisooqataasartut kalaaliusut ilaat amerlasoorujussuit piffissani 

arlalinni sulisimasut taamaammallu eqqartuussinernik suliarinnittarneq 

pillugu ukiunik arlalinnik misilittagaqarlutik, taamaattoqarneratalu 

atajuarneq peqqissaarussinerlu qulakkeeqataaffigigaa, tassunga uiggiullugu 

taaneqarpoq. 

 

Nunatta Eqqartuussisuuneqarfianit tusarniaanermut akissut peqatigiiffiup 

tamakkiisumik tapersersugaa, peqatigiiffiup ilisimagaa, Den Danske 

Dommerforening-ip maluginiarpaa.  Vestre Landsret-ip aamma Østre 

Landsret-ip Nunatta Eqqartuussisuuneqarfiata tusarniaanermut akissutaa 

innersuussutigaat. 

 

Pinerluttulerinermik suliani eqqartuussisooqataasut peqataasarnerisa 

ikilisinneqarnerat pillugu ernumassuteqarluni Nunatta Illersuisuunerata 

oqaatigisimavaa.  Uppernarsaatit naliliiffigineqarneranni 

eqqartuussisooqataasut massakkut annertuumik atuuffeqarmata aamma 

pitsaasumik tapersersuutaanerat, matumani Kalaallit Nunaanni 

eqqartuussisunut inuusukannersunut tapersersuutaanerat ilanngullugu, 

Nunatta Illersuisuunerata taavaa.  Kalaallit Nunaanni eqqartuussivinni 

annertoorujussuarmik eqqartuussisut qallunaat “tikisitat” atorneqarmata 

Nunatta Illersuisuunerata aammattaaq taavaa, aamma Kalaallit 

iliuuserisartagaat, kulturimik paasinnissinnaaneq, illoqarfinni ataasiakkaani 

ileqqut aamma oqaatsit assigiinngissutaat, matumani nutserisarneq pillugu 

maalaarutinut aalajangersimasunut atatillugu, allannguutissatut 

siunnersuutigineqartukkut eqqartuussisut taakku siunersiueqateqarnissamik 

periarfissaasa annaaneqarnissaa nunatta illersuisuunerata ernummatigaa.  

Eqqartuussisooqataasut oqaaseqaataat nassuiaatit eqqornerusumik 

oqaluttuareqqinneqarnerannut peqataasarnerat akulikitsorujussuarmik 

pisartoq, tassunga atatillugu maluginiarneqassaaq.  Kalaallit Nunaanni 

eqqartuussisarnerup annikinnerusumik kalaallit eqqartuussisarnerattut 

paasineqarnissaanik allannguut kinguneqassasoq, Nunatta Illersuisuunera 

isumaqarpoq.  

  

Aallaqqaasiullugu eqqartuussisarnermik inatsisip, pillaasarnermik 

inatsisip, pillaatissiissutinik naammassinnittarneq pillugu inatsisip il.il., 

angallannermut inatsisip aamma inatsisit allat (eqqartuussivinnut 2024-

imiit 2027 ilanngullugu ukiunut arlalinnut isumaqatigiissutip il.il. 

naammassineqarnerat) (L 115) allanngortinneqarneri pillugit inatsisissatut 

siunnersuut pillugu tusarniaanermut allakkiami 27. februar 2024-

imeersumi nammineq oqaaseqaatini Inatsiseqarnermut ministereqarfiup 

innersuussutigai. 

 

Tamatuma saniatigut inatsisissatut siunnersuummi § 1, nr. 4-imut 

oqaaseqaatit Inatsiseqarnermut ministereqarfiup innersuussutigai, tassami 

imm. 2 malillugu suliaq unnerluunneqartumut immikkut ittumik 

akuliunnertut kinguneqassappat, eqqartuussisooqataasut peqataassasut, § 

44, imm. 3-mi takuneqarsinnaasoq, tassani takuneqarsinnaavoq.  Suliani, 

taakkunani pinerluttulerinermi inatsimmi kapitali 33 malillugu 

pineqaatissiissutip eqqartuussutaareersup attanneqaannarnissaanit 

pineqaatissiineq annertunerusumik akuliunnerusoq pineqartinnagu, 

tamanna aamma atuutissaaq.  

 

Assersuutigalugu pissutsit massakkut unnerluussutaasut siusinnerusukkut 

pinerluttuliornermut, pinerluttulerinermi inatsimmi kapitali 33 malillugu 

eqqartuussutigineqarsimasumut naleqqiullugu, ima ilungersunartigippata, 

pineqaatissiissutip eqqartuussutaareersimasup allanngortinneqarnissaa 

pillugu siunissami suliassat inernissaannut eqqartuussinermi aalajangiineq 

annertuumik pingaaruteqartutut kinguneqarsinnaasutut nalilerneqarluni, 

suliaq unnerluussamut immikkut ittumik akuliunnerusinnaavoq.  Inuk, 

siusinnerusukkut ingasattumik nakuusersimasutut 

pineqaatissinneqarnissamik eqqartuunneqarsimasoq, aamma massakkut 

toqutseriartutut unnerluussaasoq, assersuutitut taaneqarsinnaavoq. 

 

Suliaq immikkut ittumik unnerluunneqartumut kinguneqartussaanersoq, 

inatsisilerinermut tunngasumik apeqqutaavoq, taannalu Nunatta 

Eqqartuussisuuneqarfianut, taamaassappallu Eqqartuussiviit 

Qullersaannut, suliareqqitassanngortitsisoqassappat 

suliareqqitassanngortitsinikkut misilinneqarsinnaavoq.  

Eqqartuussisooqataasut peqataasimasussaagaluartut 

suliareqqitassanngortitsivik isumaqarpat, suliareqqitassanngortitsiviup 

najukkami eqqartuussiviup imaluunniit Nunatsinni Eqqartuussiviup 

eqqartuussutaa nalinginnaasumik atorunnaarsissavaa aamma suliaq 

nutaamik eqqartuussisooqataasut peqataatillugit 

suliarineqartussanngorlugu utertissallugu. 

 

Eqqartuussisooqataasartut pinerluttulerinermik suliani peqataasarnerat 

pillugit apeqqut Naalakkersuisut Nunatsinni Eqqartuussisut 

Peqatigiiffiatalu oqallisigisimagaat, Inatsiseqarnermut ministereqarfiup 

aammattaaq maluginiarpaa.  Nunatsinni Eqqartuussisut Peqatigiiffiata 

nangaassutigisinnaasatik, allanngortitsinerup pissutissaqartilersinnaasai, 

allanngortitsinikkut iluaqutissanit erseqqissumik akerlilerneqartut, 

Nunatsinni Eqqartuussisut Peqatigiiffiata Naalakkersuisunut tassunga 

atatillugu oqaatigisimavaat.  Suliani annikitsuni assersuutigalugu 

gramminik ikittuinnarnik hashimik pigisaqarneq pillugu, 

eqqartuussisooqataasut peqataasussaajunnaarneranni, isumalluutit 

sipaagassat, tassunga atatillugu peqatigiiffiup ingammik 

pingaartissimavaa.  Eqqartuussiviup tamanna pissutissaqartippagu, 

eqqartuussisooqataasut ivertinneqartarnissaat suli periarfissaassammat, 

tassunga aamma ilaavoq.  Naggataagut eqqartuussivinni sulianik 

suliarinnittarnermut piffissap atorneqartartup appartinneqarnissaanut 

allanngortitsineq ilapittuutaasinnaavoq.  

 

Pinerluttulerinermik suliani eqqartuussisooqataasartut peqataasarnerat 

pillugu malittarisassatut siunnersuutigineqartut 

allanngortinneqarnissaanik suliaqarnissaq Inatsiseqarnermut 

ministereqarfiup tamanna tunngavigalugu pissutissaqartinngilaa. 

2.2.2. Najukkani eqqartuussivinni illersuisut ivertinneqartarnerat 

 

Kalaallit Nunaanni inatsisitigut isumannaatsuuneq pillugu nalunaarusiani 

2024-imi majimeersoq Advokatrådip innersuussutigaa, tassanilu 

eqqartuussisarnermik inatsisip sukannernerulersinneqarnissaa 

innersuussutigineqarpoq, taamaalilluni pisuni ilungersunartuni tamani 

aamma pinerluttulerinermik suliani paasiuminaatsuni ilaatigut toqutsineq, 

ingasattumik nakuuserneq aamma pinngitsaaliilluni atoqatiginninneq 

pillugit suliani illersuisumik akuerisaasumik ivertitsisoqarani 

eqqartuussissuserisumik ivertitsisoqassasoq, kiisalu unnerluussaasoq 

pissutissalimmillu pasineqartoq taassuma saniatigut suliani allani tamani 

eqqartuussissuserisumik imaluunniit illersuisumik akuerisaasumik 

ivertitsisoqarnissaanik toqqaanissaminik nammineq 

qinersisinnaasariaqartoq, tassani innersuussutigineqarput.  

Illersorneqarnermut innimigisassat tamanna pisariaqartinngikkaa 

erseqqissumik nalilerneqarpat, Advokatrådip isumaa malillugu aallaaviup 

taassuma avaqqunneqarsinnaanera periarfissaasariaqanngilaq.  Suliani 

immikkut ittumik ilungersunarluinnartutut pissuseqartuni, 

eqqartuussissuserisumut taarsiullugu qinigassatut allatut illersuisoq 

akuerisaasoq, inatsisilerinermut tunngasumik kandidatitut angusilluni 

soraarummeersimasup ivertinneqarsinnaanera siunnersuutikkut siunissami 

periarfissaalernissaata pinerluttulerinermik suliani pissutissalimmik 

pasineqartumut il.il. inatsisitigut isumannaatsuuneq pillugu apeqqutit 

pingaarutillit saqqummersikkaa, Advokatrådi 

 

 

 aammattaaq isumaqarpoq. 

Advokatrådip nalunaarusiani maj 2024-imeersoq innersuussutigaa, 

tassanilu takuneqarsinnaavoq Advokatrådip isumaa malillugu suliamut 

tunngatillugu sunniuteqarluartumik nakkutilliisoqannginnera pissutigalugu 

aamma illersuisunut akuerisaasunut killissarititaasut pillugit 

unammilligassat allat, inatsisiliornerit aamma eqqartuusseriaaseq atuuttoq 

pillugu ajornakusoortumik tikitsisinnaaneq il.il., illersuisut akuerisaasut 

sulianik paasiuminaatsunik imaluunniit ilungersunartunik 

ingerlatsisinnaanerat inatsisitigut isumannaatsuunermut assorsuaq 

nangaanartoqartitsisoq.  Kalaallit Nunaanni eqqartuussissuserisunik 

annertuumik amigaateqartoqarnera, ingammik Nuup avataani, 

Advokatrådip akueraa, suliallu tamatuma peqatigisaanik 

pisariaqartinneqartumik sukkassusilimmik naammassineqassappata, 

taamaattoqarnerata suliani ilungersunarluinnartumik pissuseqartuni 

eqqartuussissuserisunik ivertitsisoqarnissaanik piumasaqaatip 

attanneqarnissaa sulisaatasimi tamatuma ajornakusoortippaa.  Taamaattoq 

eqqartuussissuserisumit ikiorneqarnissap pitsaanerulersinneqarnissaanut 

siunnersuut, siunnersuisoqatigiit nalunaarusiaanni saqqummiunneqartoq, 

tassunga atatillugu malugeqquaat. 

 

Inatsisissatut siunnersuutip nalinginnaasumik oqaaseqaatitaani imm. 

2.10.2 Inatsiseqarnermut ministereqarfiup innersuussutigaa.  Tassani 

takuneqarsinnaasutut, eqqartuussisarnermik inatsimmi § 742 malillugu 

Kalaallit Nunaanni Eqqartuussiveqarneq pillugu Siunnersuisoqatigiit 

pisussaatitaaffitsik malillugu 2023-imi septemberimi suleqatigiissitanik 

pilersitsipput, taakkulu pinerluttulerinermi eqqartuusisarnermi 

eqqartuussiveqarnermi sullissisut suliaminnik ilinniarsimanerulernissaat 

pillugit siunnersuutinik saqqummiussisussaapput, tassani 

suliarinneqqaarfimmi pinerluttulerinermik suliat suliarineqartarnissaat 

ukkataralugu aamma tamanna tunngavigalugu suliniutinik piviusunik, 

aaqqiinissanik iluarsiissutissanillu, eqqartuussisarnerup 

sunniuteqarluarnerulernissaanut Kalaallit Nunaanni innuttaasunut 

annertunerusumik inatsisitigut isumannaatsuulersitsisussanik 

qulakkeerinneqataasussanik,  siunnersuusiortussaapput.  

Eqqartuussisarnermik inatsimmi § 322, imm. 2 annertusineqartariaqartoq, 

suleqatigiissitat erniinnaartumik nalilerpaat, taamaalilluni aamma 

illersuisut akuerisaasut, inatsisilerinermut tunngasumik kandidatitut 

angusillutik naammassisimasut, suliani immikkut ittumik ilungersunartutut 

pissuseqartuni ivertinneqarsinnaassallutik, tassami annertunerulersitsineq 

taamaattoq suliani, najukkami eqqartuussivimmi inatsisilerinermut 

tunngasumik ilinniarsimasumik unnerluussissuserisumik 

takkuttoqartillugu, pisariaqartinneqarsinnaavoq.  Suliani 

aalajangersakkami ilaatinneqartuni unnerluussisussaatitaasut 

pisariaqartinneqartumik pingaarnertut malittarisassatut inatsisilerinermut 

tunngasumik ilinniarsimasumik unnerluussisumik unnerluussisuliissapput, 

pissutigalugu suliat pissusertik malillugu immikkut ittumik 

ilungersunartutut isigisariaqarmata, aamma suliat taamaattut 

amerlanertigut inatsisitigut imaluunniit imaqarnermikkut pissutsinik 

assigiinngisitaartunik paasiuminaatsunik imaqartarmata. 

 

Suliani taamaattuni illersuisuunissamut pisariaqartinneqartumik aamma 

illersuisut akuerisaasut inatsisilerinermut tunngasumik kandidatitut 

soraarummeersimasut suliamut tunngasumik paasisimasaqarnissaat, 

kiisalu eqqartuussissuserisunut taarsiullugu taakku 

illersuisuutinneqarnissaat inatsisitigut isumannaatsuunissamut 

nangaanartoqanngitsoq, Inatsiseqarnermut ministereqarfiup nalilerpaa.  

Inatsiseqarnermut ministereqarfiup isumaa malillugu suliami 

aalajangersimasumi illersuisoq sorleq ivertinneqassanersoq, suli 

najukkami eqqartuussiviup aalajangertussaavaa, matumani 

eqqartuussissuserisut suliamik suliaqartussat, taakkunani akuusup 

eqqartuussissuserisuminut nammineq aningaasartuuteqassanani, 

atorneqassanersut ilanngullugit.  Suliap nalaani qaqugukkulluunniit 

illersuisup illersuisuujunnaarsinneqarnissaa suli periarfissaassaaq, 

ilaatigut eqqartuussisarnermik inatsimmi § 325, imm. 1 malillugu 

eqqartuussisarnermi innimigisassat aallaavigalugit suliap eqqortumik 

suliarineqarnerani illersuisup peqataanera illersorneqarsinnaanngitsutut 

isigineqarpat. 

 

Suliani, eqqartuussissuserisumik imaluunniit inatsisilerinermut 

tunngasumik ilinniarsimasumik illersuisumik ivertitsisoqartussaatillugu, 

suliat taagorneqarneranni inatsisissatut siunnersuummi 

eqqartuussisarnermik inatsimmi § 322, imm. 2 pillugu inatsisissatut 

siunnersuummi “aamma” “imaluunniit”-mik taarserneratigut § 1, nr. 14 

erseqqissarneqartariaqartoq, Nunatta Illersuisuunerata maluginiarpaa. 

 

Inatsisissatut siunnersuummi § 1, nr. 14-imi taaguineq, 

eqqartuussisarnermik inatsimmi § 322, imm. 2-mik allanngortitsisoq, 

sulianik immikkut ittumik ilungersunartutut pissusilinnik assersuusiormat, 

aamma taamaalilluni tamakkiisuunngimmat, Inatsiseqarnermut 

ministereqarfiup maluginiarpaa.  Tamanna tunngavigalugu “aamma”-p 

atorneqarnera grammatikkimut tunngasumik eqqortuusoq 

malilerneqarpoq, aamma “aamma”-p “imaluunniit”-mut 

allanngortinneqarneratigut inatsiseqartitsinermi pissutsit 

erseqqinnerulernissaat pilersinneqarnavianngitsoq, Inatsiseqarnermut 

ministereqarfiup isumaqarpoq.  Tamanna tunngavigalugu 

aalajangersakkap oqaasertaasa allanngortinneqarnissaannut 

pissutissaqanngitsoq Inatsiseqarnermut ministereqarfik isumaqarpoq. 

 

 

2.2.3. Kinguaassiuutitigut pinerluttuliorfigineqartut pillugit suliani 

aalajangersimasuni eqqunngitsuliorfigineqartut pitsaanerusumik 

illersorneqarnerat 

Massakkuugallartoq pinerluttulerinermik suliani 

eqqunngitsuliorfigineqartup soqutigisaanik isumaginnittussamik inummik 

immikkut ittumik toqqaasoqanngitsoq Benedikte Dahl Nielsen 

Advokatfirma-p maluginiarpaa.  Tassunga atatillugu inummut 

navianaatilimmik pinerluttuliornerit pillugit suliani 

eqqunngitsuliorfigineqartoq eqqartuussisarnermik inatsimmi § 333 

malillugu toqqammavigisassatut illersuisoqarsinnaatitaammat, Benedikte 

Dahl Nielsen Advokatfirma-p innersuussutigaa, kisianni aaqqissuussineq 

taanna qallunaat toqqammavigisassasut eqqartuussissuserisoqartitsineq 

pillugu aaqqissuussinerannut assingunngilaq, tassami 

toqqammavigisassasut illersuisup eqqunngitsuliorfigineqartoq 

tapersersortussaavaa aamma taarsiivigineqarnissamut periarfissat pillugit 

ilitsersuisussaalluni, kisianni atuuffimmut suliamut tunngasumik 

piumasaatit piumasaqaatigineqanngillat.  Tamatuma saniatigut 

toqqammavigisassatut illersuisoq akuusutut pisinnaatitaanngilaq aamma 

allakkanik, suliamut tunngasumik atortussanik imaluunniit 

pinerluttulerinermi suliami allanik pissarsisanngilaq.  Politiini imaluunniit 

unnerluussisussaatitaasuni kukkusoqarsimanersoq, imaluunniit pineqartoq 

unnerluussutip taamaatiinnarneqarnera pillugu 

naammagittaalliornissaminut naammattumik periarfissaqarsimanersoq 

pillugu, eqqunngitsuliorfigineqartup naliliinissaminut suut 

tunngavigissanerai pillugit Benedikte Dahl Nielsen Advokatfirma 

apeqqusiivoq.  Kalaallit Nunaanni pinerluttulerinermik suliani 

eqqunngitsuliorfigineqartup inatsisitigut isumannaatsuuneranut 

aalajangersagassatut siunnersuutigineqartut imminni ilumoortumik 

pitsanngorsaataanngitsut, Benedikte Dahl Nielsen Advokatfirma-p 

nalilerpaa, aamma naliliinermi kina akisussaasuunersoq, imaluunniit 

tamanna eqqunngitsuliorfigineqartup kisimi pisussaaffigineraa 

eqqarsaatigineqarsimanngitsoq taallugu. 

 

Inatsisissatut siunnersuummut nalinginnaasumik oqaaseqaatini imm. 

2.11.2 Inatsiseqarnermut ministereqarfiup innersuussutigaa.  Inatsisissatut 

siunnersuummi § 1, nr. 12-imi (eqqartuussisarnermik inatsimmi § 315-imi) 

aamma nr. 26-imi (eqqartuussisarnermik inatsimmi § 491 b, imm.2-mi) 

aalajangersakkat Naalakkersuisunik oqallisiginninnerup kingorna 

ilanngunneqarput.  Allanngortitsinissamut piffissaliussap qaammatinit 3-

nit qaammatinut 4-nut sivitsorneqarnerata unnerluussutip 

taamaatinnarneqarnera pillugu aalajangiinerit, suliap suli 

malersorneqarnissaata unitsinneqarneranik kinguneqarsinnaasut 

naammagittaalliuutigineqarnerinut suliarinninnissamut aamma 

kukkusoqarsimappat kukkunerit aaqqinnissaannut oqartussaasut 

piffissaqarnerulersissavai.  Tamatuma saniatigut 

naammagittaalliuteqarnissamut piffissaliup naanerata kingorna 

naammagittaalliuutinik tiguneqartunik, tassani piffissaliussamik 

qaangiineq isumakkeerfigineqarsinnaasutut isigineqartussaalluni, 

allanngortitsinissamut piffissaliussap sivitsorneqarnerata oqartussaasut 

naammagittaalliutinik sivisunerusumik suliarinnissinnaanerat 

kingunerissavaa.  

 

Tamanna tunngavissaqartillugu, pissutissalimmik pasisamut 

innimiginninnissap, eqqunngitsuliorfigineqartumut innimiginninnissap 

aamma inuiaqatigiit eqqartuussisutigoortitsisoqarnissaanik soqutigisaasa 

qulakkeerneqarnissaasa akornanni oqimaaqatigiissinneqarnerannik 

allanngortitsinissamut piffissaliussap sivitsorneqarnera tunngaveqarpoq.  

Pissutissalimmik pasisap inatsisitigut inissisimanerata 

ajornerulersinneqarneranik sivitsuineq kinguneqassaaq, tassami 

pineqartup aatsaat qaammatit 4 kingorna, pingaarnertut 

unnerluussisussaatitaasut aalajangiinermik allanngortitsinnginnerat 

qulakkeersinnaavaa.  Pissutissalimmik pasisaq – soorlu ullumikkut aamma 

taamaattoq – unnerluussutip taamaatiinnarneqarnera imaluunniit 

unnerluussummik tunuartitsineq pillugu aalajangiinermi 

nalunaarfigineqartarmat, maluginiarneqassaaq. 

 

Eqqartuussisarnermik inatsimmi § 491 b-p atuuffissaata assigisaanik 

annertusineqarnera pillugu siunnersuut, Kalaallit Nunaanni 

taarsiivigineqarnissamik piumasaqaatit, allanngortitsinissamut 

piffissaliussaq pillugu politiini imaluunniit unnerluussisussaatitaasuni 

kukkunerit pissutigalugit saqqummiunneqartut pillugit, suliat 

suliaritinnissaanut eqqunngitsuliorfigineqartunut 

ajornannginnerulersitsinissaa aammattaaq nalilerneqarpoq.  Tamatuma 

peqatigisaanik ullumikkumut naleqqiullugu annertunerusumik innuttaasut 

eqqunngitsuliorfigineqartut naammagittaalliornissamut imaluunniit 

taarsiivigineqarnissamik piumasaqaatit suliaritinnissaannut, sivitsuinerup 

periarfississavai.  Tamanna immini innuttaasut inatsisitigut 

inissisimanerannut patajaallisaanissaa nalilerneqarpoq. 

 

 

3. Inatsisissatut missingiummut naleqqiullugu inatsisissatut 

siunnersuut 

 



 Qupperneq 14/14 

Inatsisissatut siunnersuummut missingiummut, tamanut 

tusarniutigineqartumut naleqqiullugu, pisortanut aningaasatigut 

kingunerisassai aamma atortuulersitsinermi kingunerisassai pineqartillugit, 

inatsisissatut siunnersuummi imaasuni allannguut ataaseq suliarineqarpoq.  

Aningaasaqarnikkut kingunissai inatsisissap saqqummiunneqarnissaata 

tungaanut isumannaarneqassasut takuneqarsinnaasimavoq.  Piffissap 

tusarniaaffiusup nalaani inatsisissatut siunnersuummut aningaasaqarnikkut 

kingunissai Inatsiseqarnermut ministereqarfiup suliassaqarfiani killilimmik 

aningaasartuutaanerunissaat nalilerneqarpoq, taakkulu Inatsiseqarnermut 

ministereqarfimmut aningaasaqarnikkut killiussat piusut iluannit 

aningaasartuutigineqarsinnaassapput.  Tassunga naapertuuttumik 

immikkoortoq 3 allanngortinneqarpoq.  

 


